
Telefonoaren benetako asmatzailea

Telefonoaren asmakizuna Graham Bellekin lotzen dugu gehien-gehienok.

Izan ere, bizi osoan hori irakatsi digute. Baina egiazki, ez zen bere

asmakuntza bat izan.

) euskadi
74 irratia

https:/llabur.eus/ZcfCC

Gaiari buruz gehiago jakin nahi baduzu, Euskadi
Irratiko Zientzia gosariak irratsaioko pasarte hau
entzun eta gero galderei erantzun.

Argazkia: Pixabay

EGIA

GEZURRA

Hasieran Graham Bellek lortu zuen telefonoaren patentea

Italian kendu zioten telefonoaren patentea Belli

Antonio Meuccik lankide baten arazo bat konpontzeko sortu zuen
teletrofonoa

Meuccik bere tresna abeslari baten laguntzaz aurkeztu zuen jendaurrean

Meuccik diru gutxi zuen bere asmakizuna betiko patentatzeko

Bellek telefono-enpresa bat ere sortu zuen



https://www.ikasbil.eus/documents/20928/0/Teletrofonoa.mp3/3795f8f6-636f-6431-40c0-31722d97c558

ERANTZUNAK

EGIA GEZURRA

Hasieran Graham Bellek lortu zuen telefonoaren patentea X

Italian kendu zioten telefonoaren patentea Belli X
Antonio Meuccik lankide baten arazo bat konpontzeko sortu zuen X
teletrofonoa

Meuccik bere tresna abeslari baten laguntzaz aurkeztu zuen jendaurrean X

Meuccik diru gutxi zuen bere asmakizuna betiko patentatzeko X

Bellek telefono-enpresa bat ere sortu zuen X

TRANSKRIPZIOA

Esataria. Gaur, Zientzia gosarian, telefonoa. Idoia Mugika, Materialen Fisika Zentroko Komunikazio- eta Dibulgazio-arduraduna.
1876ko martxoaren 7an Graham Bellek patentatu zuen telefonoa. Baina, baina... Ezta?

Idoia Mugika, Materialen Fisika Zentroko Komunikazio- eta Dibulgazio-arduraduna. Baina, baina... Ze(ren) nik botako banioke [banio]
entzulegoari, edo zuri: “Zeinek asmatu zuen telefonoa? ”

Esataria. Graham Bellek —esango dut.

Idoia Mugika. Graham Bell, ateratzen da automatiko. Ba hau gezurra da. Eta aski frogatuta dago. Izan ere, 2002tik. Estatu Batuetako
kongresuak onartu zuen patente hori ba ez zela legala, eta asmakizun hori ez zela inondik inora Graham Bellena.

Esataria. Bellek ez zuen asmatu, beraz, telefonoa.

Idoia Mugika. Ez. Ez zuen asmatu...
Esataria. Zuzena da esatea patentatu egin zuela.

Idoia Mugika. Hori bai. Patentatu egin zuen, eta kristoren marketing-kanpaina bat zeukan, ba berak medioak (bitartekoak) zeuzkan, eta
ikusi zuen hor potentziala, asmakizun horrena, eta bereganatu zuen, patentatu zuen eta historiara pasa zen.

Esataria. Egin dezagun ba justizia historiko pixka bat. Nork asmatu zuen ba, telefonoa?
Idoia Mugika. Antonio Meucci, italiarra.
Esataria. Aja!

Idoia Mugika. Elektrodinamikaren arloan aditua zen. Eta 1854an berak egin zuen bere karreran izango zen sorkuntzarik handiena, nahiz
eta berak momentuan ez jakin.

Meuccik asmakizun hau egin zuen etxeko gauza bat konpontzeko. Izan ere, bere emazteak traumatismo 0so gogorra zeukan eta goiko
pisuan bizi zen ba isolaturik. Orduan, bera lanean zegoen bitartean nolabait komunikatu nahi zuen bere emaztearekin, oihuka ez bada. Eta
asmatu zuen hau ba bere, bere behar bat asetzeko, ezta? Eta, bueno, hor gelditu zen bere etxean. Baina momenturen batean esan zuen:
“Bueno ba, igual jakinaraziko diot munduari zer asmatu dudan”.

Esataria. Eta zer izen jarri zion. Kuriosoa, ez?

Idoia Mugika. Teletrofonia. Niri pila bat gustatzen zait.

Esataria. Ez telefonoa, €!

Idoia Mugika. Teletrofono. Teletrofono, horrelako zerbait...

Esataria. Teletrofonoa izango litzateke.

Idoia Mugika. ...italianoz (italieraz) Teletrofono. Niri asko gustatu zait. Teletrofonotik deituko dizuet. Hau oso polita da.

Esataria. Eta teletrofono hau ezagutzera eman zuen 1860an.

Idoia Mugika. Bai. Berak, Meuccik bere asmakizuna aurkeztu zuen, eta horretarako ba pixka bat, show txiki bat antolatu nahi izan zuen:
italiar abeslari baten ahotsa distantzia handi batean transmititu zuen. Baina zoritxarrez, momentu horretan Meuccik ez zeukan horrelako
marketing-ekipo (talde) bat atzean...

Esataria. Dirua, azken finean.

Idoia Mugika. Dirurik ez zeukan, eta bere asmakizuna ba gelditu zen pixka bat jolas bat izango balitz bezala. Inork ez zion ikusi potentziala,
eta inork ez zion eman behar zuen babesa. Bera saiatu zen, hala ere, nolabait konturatu zen norbaitek lapur zezakeela ideia, eta zeukan
diru gutxi(a)rekin urtez urteko...

Esataria. Ai, amal

Idoia Mugika. ...patentea joan zen erregistratzen, baina ez zuen nahikoa diru behin-betiko patentea erosteko. Eta 1873an ja utzi zion
ordaintzeari, ze eske (zeren izan ere) ez zeukan dirurik. Horrela izan zen. Zoritxarrez, Meucciren ingelesa ere ez zen 0so ona, gabezia
ekonomikoak zeuzkan... Bell taldearen aurka egiteko gaitasunik ez zeukan.

Esataria. Eta 76an etorri zen Graham Bell eta Bell Telephone Company sortzeaz gain, ba telefonoaren patentea ezarri zuen...

Idoia Mugika. ...eta hortik aurrera bereganatu zuen.

Esataria. ...eta hortik aurrera bera izan zen jaun eta jabe...

Idoia Mugika. ...jaun eta jabe.

Esataria. ...XXI. mendera arte telefonoaren asmatzaile jo dena.

Idoia Mugika. Bai.

Esataria. Ba gogora dezagun Antonio Meucciren izena. Eta teletrofonoa, hala izan zela lehenengo gailuari jarri zion izena. Eta bera dela
benetan telefonoaren asmatzailea.

Idoia Mugika. Bai. Hori da.
Esataria. Zor historiko hori kenduta, beraz. Idoia, mila esker. Plazer bat.

Idoia Mugika. Zuei.

